ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА СЕМЕНСКИ И САДЕН МАТЕРИЈАЛ ЗА ЗЕМЈОДЕЛСКИ РАСТЕНИЈА

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ


Законот за семенски и саден материјал за земјоделски растенија беше донесен и објавен во Службен весник на Република Македонија бр.39 на 30 март 2006 година. Во овој закон се направени уште три измени и дополнувања кои се објавени во Службен весник на Република Македонија бр. 89/2008, 171/2010 и 53/2011). Со одредбите од законот се уредува производството, подготовката за трговија, етикетирањето, трговијата, увозот и извозот на семенски и саден материјал, како и постапката за пријавувањето, испитувањето, одобрувањето, запишувањето и одржувањето на сортите во националната сортна листа. Со овој закон се уредуваат обврските на правните лица кои се занимаваат со производство, подготовка за трговија, етикетирање, трговија, увоз и извоз на семенски и саден материјал, како и јавните овластувања на правните лица, лаборатории и чување на дефинитивни примероци на семенски и саден материајл. Врз основа на законот се изготвени и објавени 24 подзаконски акти кои заедно со законот ги уредуваат прашањата од областа на семето и садниот материјал. 

Министерството за земјоделство, шумарство и водостопанство – Управа за семе и саден материјал пристапи кон изменување и дополнување на одредени одредби од законот заради негово успешно имплементирање и промени во пркршочните одредби.

Во текстот на законот се направени измени и дополни во делот на  производството и увозот на семенски и саден материјал, дефинирање и заштита на автохтоните сорти и чувањето на примерокот на семенски и саден материјал. Исто така е направена измена и дополна во прекршочните одредби поради рангирање на одредени прекршоци во зависност од тежината на сторениот прекршок, како и измена на износот на глоба за физичко лице која се изедначува со глобата на правното лице.

 Поради горе наведеното, се прелага донесување на Предлог на Закон за изменување и дополнување на Законот за семенски и саден материјал за земјоделски растенија. 

II. ЦЕЛИ, НАЧЕЛА И ОСНОВНИ РЕШЕНИЈА


Целта на направените измени и дополни во Законот за семенски и саден материјал за земјоделски растенија е доуредување на одредбите од областа на семето и садениот материјал во делот на контрола на производството на семенски и саден материјал и уредување на одредбите кои се однесуваат на обврските на увозникот при увозот и трговијата на сорти од земјоделски растенија во Република Македонија со цел водење на евиденција на произведениот и увезениот семенски и саден материјал. Исто така со измената ќе се отпочне постапката за заштита на автохтоните сорти од земјоделски растенија во нашата држава. 


Основните решенија се однесуваат на подобра евиденција на семенски и саден материјал кој е запишан во националната сортна листа или Европскиот заеднички каталог на сорти од земјоделски растенија. Заштитата на автохтоните сорти ќе овозможи комерцијализација на автохтоните сорти со цел производство на македонски национален бренд од земјоделски култури. Измените во прекршочните одредби ќе допринесат за подобро рангирање на сторените прекршоците од законот. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на Законот за изменување  и дополнување на Законот за  семенски и саден материјал за земјоделски растенија не предизвикува фискални импликации врз Буџетот на Република Македонија.
IV.ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

 Со спроведувањето на одредбите на Предлогот на Законот не е потребно обезбедување на финансиски средства, ниту  дополни материјални обврски  за одделни субјекти. 

ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА СЕМЕНСКИ И САДЕН МАТЕРИЈАЛ ЗА ЗЕМЈОДЕЛСКИ РАСТЕНИЈА

Член 1

Во Законот за семенски и саден материјал за земјоделски растенија (“Службен весник на Република Македонија” број 39/2006, 89/2008, 171/2010 и 53/2011), во членот 4 став (1) точката 28 се менува и гласи:

„28. Автохтони сорти се сорти од земјоделски растенија кои настанале на одредено географско подрачје во Република Македонија. ”
Член 2

По членот 8 се додаде нов член 8-а, кој гласи:

„Член 8-а
Снабдувачот е должен на видно место на влезот на деловниот простор да залепи налепница со телефонски број од Државниот инспекторат за земјоделство за пријавување на неправилности од областа на семенскиот и садниот материјал. "

Член 3

Членот 25 се менува и гласи:
„Член 25

Евиденција на сертифицирањето на производството

 (1) Управата води евиденција за производство на сертифициран семенски и саден материјал од сорти на видови на земјоделски растенија и тековни биланси за тековната година. 

 (2) Производителите на семенски и саден материјал се должни двапати во годината да ја известат Управата за произведеното, продаденото како и за семенскиот и садниот материајл кој е останат во залиха.

 (3) Првото известување за производната година да се достави најкасно до 15 јули, а второто известување најкасно до 15 јануари за производната година.

 (4) Управата изработените податоци од ставовите (1, 2 и 3) на овој член ги објавува во билтенот на Управата и податоците ги чува три години од нивното внесување. "

Член 4
Во член 28 ставот 5 во алиеа б) по зборот "земјоделство" се додаваат зборовите: "државниот фитосанитарен инспектор".

Член 5

Во член 31 по ставот (2) се додава нов став (3), кој гласи:

„(3)Снабдувачите кои увезуваат семенски и саден материјал од земјоделски растенија, должни се двапати во годината да ја известат Управата за увезениот, продадениот и останатиот на залиха семенски и саден материјал и тоа првото известување да се достави најкасно до 15 јули а второто известување најкасно до 15 јануари. "

Член 5
По членот 51 се додава нов член 51-а, кој гласи:

„Член 51-а

Заштита на автохтоните сорти

(1) Република Македонија ги обезбедува, одржува и чува автохтоните сорти од земјоделски растенија преку активностите за заштита на автохтоните сорти.

(2) Заштита на автохтоните сорти се изведува со давање на овластување на лаборатории согласно член  60 од овој закон. 

(3) Министерството за земјоделство, шумарство и водостопанство донесува годишна програма за заштита на автохтоните сорти од земјоделски растенија. 

(4) Средствата потребни за реализација на активностите од став (1) на овој член се обезбедени од програмите на Министерството.

(5) Министерот за земјоделство, шумарство и водостопанство ги пропишува видовите, начинот и постапката за заштита на автохтоните сорти од земјоделски растенија. "

Член 6
Членот 54 се менува и гласи:

„Член 54

Чување на примерок на семенски и саден материјал 

(1) Примерокот на семенски и саден материјал на сортата која е запишана во националната сортна листа се одржувана и чува како референтен примерок.

 (2) Референтните примероци од ставот (1) на овој член како и примероците од автохтоните сорти се чува во ген банка.

(3) Министерот за земјоделство, шумарство и водостопанство ги пропишува количините,  условите и начинот на чување на референтните примероци и примероците од автохтоните сорти од видови и сорти на земјоделски растенија, како и начинот на работа на ген-банката. "

Член 6
Во член 60 во ставот (1) зборовите: “земање и чување на дефинитивните примероци од видови на сорти на земјоделски растенија - ген банка“ се заменуваат со зборовите: “земање, одржување и чување на референтните и автохтоните примероци од видови на сорти на земјоделски растенија во ген банка“.

Член 7
Членовите  66, 66-а и 67 се менуваат и гласат:

„Член 66

 (1) Глоба во износ од 3000 до 6000 евра во денарска противвредност ќе му се изрече на на правно лице за прекршок, ако:

1) произведува, врши подготовка за трговија, увоз-извоз, а не е запишан во регистар за снабдувачи на семенски материјал и снабдувачи на саден материјал и не ги исполнува пропишните услови (член 5);

2) пушти во трговија семенски материјал и саден материјал, спротивно на условите  од членовите 8, 9, 10, 11 и 12 став (1);

3) не врши стручна контрола на пропишан начин и постапка  (член 17 став (1));

4) тргува со  семенски и саден материјал без официјален сертификат (член 21 став (7));

5) пушти во промет или увезе семенски и саден материјал без официјални етикети (член 23);

6) препакуван без официјално да се обележи на начин со кој ќе се задржи квантитетот и квалитетот на семенскиот и садниот материјал  (членови 24 и 32);

7) увезува семенски и саден материјал заради извоз, не достави доказ дека размножениот  семенски и саден материјал во целина ќе го извезува  (член 31 став (1));

8) не ги извршува стручно полските опити, не ги доставува навреме извештаите за извршената работа и не ги исполнува условите за постконтрола (член 33);

9) врши испитување на квалитетот на семенскиот и садниот материјал, а не ги исполнува пропишаните услови од членот 60 на овој закон.

10) на надлежниот инспектор не му овозможи надзор во работата (член 64).

 (2) Глоба во износ од 1300 до 2000 евра во денарска противвредност ќе му се изрече и на одговорното лице во правното лице за дејствијата од ставот 1 на овој член.

 (3) За дејствијата на ставот (1) од овој член покрај глобата на правното лице ќе му се изрече и прекршочна санкција забрана за вршење на дејност во траење од една до пет години.

 (4) За дејствијата на ставот (1) од овој член покрај глобата на одговорното лице во правното лице ќе му се изрече и прекршочна санкција забрана за вршење на должност во траење од една до пет години.

 (5) За дејствијата на ставот (1) од овој член покрај глобата на правното лице ќе му се изрече и посебна прекршочна мерка одземање и уништување на семенскиот и садниот материjaл .

 (6) Глоба во износ од 3000 до 6000 евра во денарска противвредност ќе му се изрече и на физичкото лице за дествијата од став (1)  точките 1, 2, 4, 5, 6 и 10  на овој член .

 (7) На физичкото лице, покрај глобата од став (6) ќе му се изрече и посебна прекршочна мерка одземање на семенскиот и садниот материјал. 

Член 66-а

(1) Глоба во износ одн 2000 до 4000 евра во денарска противвредност ќе му се изрече на на правно лице за прекршок, ако:

1) врши трговија со мали количини на семенски и саден материјал за кое има одобрение  да го користи за научни цели, селекција или официјално испитување (член 14);

2) не ги извршува потребните подготовки за трговија со семенски и саден материјал  наведени во член 16 став (2);

3) не го пријави производството на семенскиот и садниот материјал во определен рок за сертифицирање (член 18);

4) увезува семенски и саден материјал спротвно од членот 30 став (4) алинеја 1 и 3 );

5) не го обезбедува одржувањето на сортата и не набави семенски и саден материјал по барање на Управата  (член 45 ставови (1) и (3)); 

 (2) Глоба во износ одн 600 до 1200 евра во денарска противвредност ќе му се изрече и на одговорното лице во правното лице за дејствијата од ставот 1 на овој член.

 (3) За дејствијата на ставот (1) од овој член покрај глобата на правното лице ќе му се изрече и посебна прекршочна мерка одземање и уништување на семенскиот и садниот материјал .

 (4) Глоба во износ од 2000 до 4000 евра во денарска противвредност ќе му се изрече и на физичкото лице за дествијата од став (1) точка 1 и 5 на овој член. 

 (5) На физичкото лице, покрај глобата од став (4) ќе му се изрече и посебна прекршочна мерка одземање на семенскиот и садниот материјал.

Член 67
(1) Глоба во износ од 1500 евра во денарска противвредност ќе му се изрече на на правно лице за прекршок , ако:

1) не го истакне телефинскиот број на Државниот инспекторат за земјоделство (член 8-а)

2) не води евиденција за семенската мешавина (член 13 став (1));

3) не води пропишана евиденција за состојбите на семенските посеви и насадите од саден материјал (член 16 став (1));

4) не го плаќа надоместокот од членот 45 став (2) на овој закон;

5) вршителот на јавната служба не ги извршува или навремено не ги извршува обврските (член 60 став (1)) 

 (2) Глоба во износ од 600 евра во денарска противвредност ќе му се изрече и на одговорното лице во правното лице за дејствијата од ставот 1 на овој член.

 (3) Глоба во износ од 1500 евра во денарска противвредност ќе му се изрече и на физичкото лице за дествијата од став (1) точка 3 на овој член. "
Член 8
Овластените лаборатории согласно членот 60 од овој закон треба да бидат акредитирани за испитување на квалитетот на семенски и саден материјал заклучно со 1 јануари 2015 година.

Член 9
Овој закон влегува во сила осмиот ден од денот на објавувањето во “Службен весник на Република Македонија.
ОБРАЗЛОЖЕНИЕ 
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СЕМЕНСКИ И САДЕН МАТЕРИЈАЛ ЗА ЗЕМЈОДЕЛСКИ РАСТЕНИЈА

     Со одредбите од Предлог законот е направена измена и дополна на Законот за семенски и саден материјал за земјоделски растенија во делот на поимите, трговијата, производството и увозот на семенски и саден материјал од земјоделски растенија. Исто така направена е измена и дополна во делот на прекршочните одредби. 

    Во делот на поимите вметнат е дефиницијата на автохтоните сорти од земјоделски растенија.

    Во законот се вметнува нова одредба која ќе допринесе за заштита на автохтоните сорти на земјоделски растенија. Автохтоните сорти претставуваат национално богатство на Република Македонијаи треба да се посвети поголемо внимание во нивното чување и одржување во ген баките. 

   Во делот на производството и увозот извршени се измени и дополнувања во евиденцијата на произведениот и увезениот семенски и саден материјал со цел изработка на анализа на тековните количини на семенски и саден материјал во Република Макединија.

    Во делот на прекршочните одредби се направени измени во рангирање на поедини прекршоци во зависност од видот на сторениот прекршок за одредени одредби од законот поради зајакнување на казнената политика од областа на семенскиот и саден материјал, како и зголемување на износот на глобите за физичко лице за одредени одредби од законот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со предложените измени во Законот се предлага изменување и дополнување на постојни решенија кои се содржани во одредбите од Законот, истите се меѓусебно поврзани и се однесуваат на иста правна работа од областа на семето и садниот материјал. 

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Со измените во делот на производство и увозот на семенски и саден материјал се воспоставува поголема контрола и евиденција над производениот и увозениот семенски и саден материјал. Со новите дополнувања на законот со одредбата за заштитата на автохтоните сорти ќе се постигне нивна искористеност во комерцијални или селекционерски цели во Република Македонија, додека во делот на прекршочните одредби ќе се зајакнат глоба за одредени сторени прекршоци од страна на правни и физички лица.

IV.ОДРЕДБИ НА ПОСТОЈНИОТ ТЕКСТ ШТО СЕ МЕНУВААТ И ДОПОЛНУВААТ

Во предлог на Законот за изменување и дополнување на Законот за семенски и саден материјал за земјоделски растенија во однос на постоечкиот Законот за семенски и саден материјал за земјоделски растенија се менуваат следните членови:

Член 4

(Значење на поимите)

  Поимите употребени во овој закон го имаат следново значење:

1. Семенски материјал е семенски материјал од житни, фуражни, градинарски, маслодајни, влакнодајни, репа, компир, тутун, украсни растенија, овошни растенија и винова лоза  кој е наменет за производство по пат на генеративно размножување;

2. Саден материјал се цели растенија добиени со генеративно или вегетативно размножување, наменети за производство на овошје и грозје, градинарски и  украсни растенија;

  3. Материјал за размножување е семе, делови од растенија или цели растенија вклучително и садни подлоги, наменети за размножување и производство на саден материјал од земјоделски растенија; 

4. Мицелиум е чиста култура на хифи на габи размножени на цврста или течна подлога, која служи за размножување на габите;

5. Партија  е број и  количество  на  семенски  или  саден  материјал  на  земјоделските растенија од ист вид, сорта и категорија, која се препознава по потеклото, е со ист квалитет и е хомогена по состав;

6. Сорта е група на растенија во рамките на значењето на најниска ботаничка класификација, ако е можно да се:

- определи со изразени карактеристики кои произлегуваат од одреден генотип или од комбинација од генотипови,

- разликува од која било друга група на растенија, барем по една од изразените карактеристики и

- третира како целина доколку тие карактеристики во размножувањето се постојани;

7. Селекционер е едно или повеќе лица кое ја создава, одгледува и одржува сортата;

8. Одржувач е физичко или правно лице кое е одговорно за одржување на сортата во согласност со карактеристиките кои се земени предвид при внесувањето на сортата во националната  сортна листа;

9. Национална сортна листа е листа на одобрени сорти за трговија;

10.Европски заеднички каталог на сорти од земјоделски растителни видови е заеднички каталог на сорти кој се составува врз основа на националните каталози на земјите членки на ЕУ;

11. Категорија на семенски и саден материјал е одреден степен на квалитет на семенскиот и садниот материјал од земјоделски растенија;

12. Мешавина на семенски материјал е семенски материјал од житни, фуражни или градинарски растенија во форма на мешавина од различни видови или сорти;

13.Генетски модифициран организам (во понатамошниот текст: ГМО) е секој организам вклучувајќи го секој микроорганизам, со исклучок на човечките суштества, во кој генетскиот материјал е променет на начин кој природно не се случува со процесите на размножување и/или природна рекомбинација. Како ГМО се смета и комбинација од ГМО;

14. Снабдувач на семенски и саден материјал за земјоделски растенија е секое домашно или странско, правно или физичко лице кое врши една или повеќе од следниве де ности: производство, доработка, пакување, етикетирање, трговија и увоз или извоз на семенски и саден материјал на земјоделски растенија;

15. Место на производство на земјоделски растенија е организациски и деловно заокружена производствена целина (вклучувајќи го земјиштето, објектите, машините и опре- мата) каде што се вршат активностите на снабдувачот;

16. Производство на семенски и саден материјал е активност за  добивање на семенски и саден материјал со размножување или со други методи кои се општо прифатени за поедини видови на земјоделски растенија;

17. Подготовката за трговија е доработка  која опфаќа активности на подготовка за пазар на:

-семенскиот материјал (сушење, чистење, сортирање, третирање со хемиски средства,пакување, етикетирање и слично),

- садниот материјал (сортирање, пакување, етикетирање и слично) и

- мицелиум (засејување на компост, пакување, етикетирање и слично);

18. Трговија е понуда за продажба или продажба и дистрибуција на семенски и саден материјал на трето лице, односно секоја дистрибуција на семенски и саден материјал наменета за трговија;

19. Увоз е внесување на семенски и саден материјал за земјоделски растенија  во Реблика Македонија;

20. Извоз е изнесување на семенски и саден материјал за земјоделски растенија од Република Македонија;

21. Службени мерки се сите дејствија кои врз основа на овој закон, ги вршат државните органи или физички или правни лица од јавно право по овластување од министерот за земјоделство, шумарство и водостопанство;

22. Надлежен орган е Управата за семе и саден материјал во состав на Министерство
то за земјоделство, шумарство и водостопанство;

23. Официјална сертификација на семенски и саден материјал е постапка на стручна контрола над производството на семенски и саден материјал преку официјални организациони шеми и признавање на семенските посеви и насади од надлежен орган, со што се гарантира потеклото, количината и квалитетот на произведениот семенски и саден материјал;

 24.Официјално сертифицирање и етикетирање на семенски и саден материјал е издавање на сертификат и етикети за пакувањата;

 25.Официјален орган за сертифицирање е правно лице на кое му е дадено јавно овластување за стручна контрола на поле и во лабораторија на семенскиот и садниот материјал;

26.Сертификат е документ со кој се потврдува извршената официјална сертификација на семенски и саден материјал од земјоделски растенија;

27. Правно лице е трговско друштво или друго правно лице;

28. Физичко лице е трговец поединец или други вршители на земјоделска дејност;

29. Ген банка е институција во која се чува и одржува семенскиот и садниот материјал на дивергентни популации и автохтони видови, со цел да се заштити биодиверзитетот и чување на референтни примероци на семенски и саден материјал од земјоделски растенија;

30. Фитосанитарен сертификат е документ кој ја потврдува здравствената состојба на пратката издаден од фитосанитарната служба за здравје на растенијата;

31. DUS тест  е постапка за признавање на сортата заснована на докажување на  различност, еднообразност и стабилност на сортата, според Конвенцијата на UPOV;

32. VCU тест е постапка за испитување на производната и употребната вредност на нови сорти земјоделски растенија;

33. OECD  е Меѓународна организација за економска соработка и развој со седиште во
Париз, Франција;

34. OECD сертификат е документ за сортната чистота на семето во меѓународниот промет, кој се добива по извршен преглед на семенскиот посев;

35. ISTA е Меѓународна организација за испитување на квалитетните својства на семето, со седиште во Цирих, Швајцарија;

36. ISTA сертификат е документ за квалитетот на  партијата семе во меѓународниот промет;

37. UPOV е Меѓународна организација за заштита на нови растителни сорти со седиште во Женева, Швајцарија и

38. IPPC е  Меѓународна конвенција за заштита на растенијата.

Член 25

Евиденција на сертифицирањето на производството
 (1) Управата води евиденција за производство на сертифициран семенски и саден материјал од сорти на видови на земјоделски растенија за тековната година. Во евиденцијата се внесуваат податоци за површините регистрирани за производство на семенски и саден материјал според вид, сорта и категорија на семе и саден материјал, површините одобрени за производство на семе и саден материјал според вид, сорта и категорија на семе и саден материјал  и количината на сертифицираното семе и саден материјал според вид, сорта и  категории.

 (2) Управата ги чува податоците од евиденцијата од ставот (1) на овој член три години од нивното внесување.

Член 28

Постапка при увоз
 (1) Увозникот е должен пред увозот секоја пратка на семенски и саден материјал за земјоделски растенија, да ја пријави на државен фитосанитерен инспектор за инспекциски преглед. 

 (2) Содржината на пријавата од ставот (1) на овој член ја пропишува министерот за земјоделство, шумарство и водостопанство.

 (3) Инспекцискиот преглед на пратката на семенски или саден материјал од ставот (1)

на овој член се врши на првото влезно место во Република Македонија.

 (4) Инспекцискиот преглед на пратката за квалитетот на семенски или саден материјал се врши во определени места во внатрешноста во Република Македонија кои се под царински надзор, од страна на Државниот инспекторат за земјоделство.

 (5) Царинските органи ќе ја започнат постапката на пуштање на стоката во слободен промет откако државниот фитосанитарен инспектор и државниот инспектор за земјоделство дозволат увоз, односно трговија на семенскиот и садниот материјал согласно со овој закон и прописите за здравјето на растенијата.

а) државниот фитосанитарен инспектор со инспекциски преглед утврдува дали:

- увозникот е запишан во соодветниот регистар на увозници за увоз на пратки
од семенски или саден материјал кој треба да се увезува и

- семенскиот или садниот материјал ги исполнува условите за увоз од членот 26 на овој закон и

б) државниот инспектор за земјоделство со инспекциски преглед утврдува дали семенскиот и садниот материјал ги исполнува условите за квалитет од овој закон.

 (6) При инспекцискиот преглед државниот фитосанитарен инспектор и државниот инспектор за земјоделство можат да земаат мостри од семенскиот или садниот материјал за земјоделски растенија и да ги испратат на анализа во овластена лабораторија согласно со членот 60 на овој закон.

 (7) Доколку се исполнети условите за увоз од членот 26 на овој закон, државниот фитосанитарен инспектор по извршениот преглед дозволува увоз на семенски или саден материјал. 

 (8) Доколку државниот фитосанитарен инспектор врз основа на извршениот инспекциски преглед, односно на резултатите од анализата на земените примероци утврди дека семенскиот или садниот материјал за земјоделски растенија не ги исполнува условите за увоз од членот 26 на овој закон, со решение забранува увоз на таков семенски или саден материјал.

 (9) Трошоците за земање на примероците и анализите на семенскиот и садниот материјал за земјоделски растенија кои биле извршени на барање на фитосанитарниот инспектор ги сноси увозникот кај кој биле земени примероците доколку  наодот на анализите е неповолен за увозникот.

 (10) Министерот за земјоделство, шумарство и водостопанство ја пропишува висината и начинот на наплата на реално направените трошоци од ставот (9) на овој член.
 (11) Копијата на решението од ставот (8)  на овој член државниот фитосанитарен инспектор ја испраќа во Фитосанитарната управа и Управата.

Член 31

Обврски на увозникот
 (1) Увозникот кој увезува семенски и саден материјал за земјоделски растенија заради извоз од членот 30 став (4) алинеја 2 на овој закон, поднесува доказ до Управата дека размножениот семенски или саден материјал во целина ќе го извезува во рок што ќе му го определи Управата.

 (2) Управата ќе обезбеди официјални етикети за етикетирање на семенскиот и садниот материјал кој се увезува согласно со ставот (1) на овој член.

Член 54

Чување на примерок на семенски материјал на сортата
 (1) Примерокот на семенскиот материјал на сортата која е запишана во националната сортна листа и одржувана се чува како референтен примерок.

 (2) Референтните примероци од ставот (1) на овој член ги чува во ген банка.

 (3) Министерот за земјоделство, шумарство и водостопанство ги пропишува количините,  условите и начинот на чување на референтните примероци од видови и сорти на земјоделски растенија, како и начинот на работа на ген-банката.

Член 60

Овластени  лаборатории
 (1) Испитување на квалитетот на семенскиот и садниот материјал, земање и чување на дефинитивните примероци од видови на сорти на земјоделски растенија - ген банка, вршат овластени лаборатории кои се акредитирани, врз основа на јавен конкурс, а за својата работа одговараат пред Управата. За да биде акредитирана лабораторијата треба да ги исполнува  условите во поглед на начинот на работа, кадарот, просторната и техничката опременост.

 (2) Испитувањата од ставот (1) на овој член се вршат врз основа на овој закон и меѓународните стандарди за испитување на семенскиот и садниот материјал.

 (3) Лабораториите за испитување на квалитетот на семенскиот и садниот материјал во однос на стручен кадар е потребно да имаат вработено најмалку едно лице со завршен земјоделски факултет со соодветна насока, со работно искуство од најмалку три години во лабораторија.

 (4) Условите во поглед на начинот на работа, просторната и техничката опременост од ставот (1) на овој член поблиску ги пропишува министерот за земјоделство, шумарство и водостопанство.

 (5) Исполнувањето на условите и спроведувањето на постапката за јавен конкурс од ставот (1) на овој член ги утврдува комисијата што ја формира министерот за земјоделство, шумарство и водостопанство.

 (6) Контролата над спроведувањето на јавните овластувања и мониторингот во нивното работење од ставот (1) на овој член го врши  Управата.

 (7) Министерот за земјоделство шумарство и водостопанство по давање на решение за овластување на лабораторијата од ставот (1) на овој член  склучува договор.

 (8) Овластувањето од ставот (7) на овој член  министерот за земјоделство, шумарство и водостопанство го одзема  доколку носителот на јавното овластување повеќе не ги исполнува условите и работи спротивно на овој закон и прописите донесени врз основа на овој закон и го раскинува договорот.

 (9) Работите на давателите на јавни услуги од  членот 59 став (1)  и ставот (1) на овој член се финансираат од сопствени приходи остварени со наплата на цената на дадените услуги, а некои услуги можат да бидат финансирани и од програмата предвидена во членот 57 став (2) на овој закон.

Член 66

 (1) Глоба во износ од 3000 до 6000 евра во денарска противвредност ќе му се изрече на на правно лице за прекршок , ако:

1) произведува, врши подготовка за трговија, увоз-извоз, а не е запишан во регистар за снабдувачи на семенски материјал и снабдувачи на саден материјал и не ги исполнува пропишните услови (член 5);

2) пушти во трговија семенски материјал и саден материјал, спротивно на условите  од членовите 8, 9, 10, 11,13 став (1) и 33 на овој закон;

3) тргува со  семенски и саден материјал без официјален сертификат (член 21 став (7));

4) пушти во промет или увезе семенски и саден материјал без официјални етикети, препакуван без официјално да се обележи на начин со кој ќе се задржи квантитетот и квалитетот на семенскиот и садниот материјал (членови 23, 24 и 32);

5) не ги извршува стручно полските опити, не ги доставува навреме извештаите за извршената работа и не ги исполнува условите за постконтрола (член 33)

 (2) Глоба во износ од 1300 до 2000 евра во денарска противвредност ќе му се изрече и на одговорното лице во правното лице за дејствијата од ставот 1 на овој член.

 (3) За дејствијата на ставот (1) од овој член покрај глобата на правното лице ќе му се изрече и прекршочна санкција забрана за вршење на дејност во траење од една до пет години.

 (4) За дејствијата на ставот (1) од овој член покрај глобата на одговорното лице во правното лице ќе му се изрече и прекршочна санкција забрана за вршење на должност во траење од една до пет години.

 (5) За дејствијата на ставот (1) од овој член покрај глобата на правното лице ќе му се изрече и посебна прекршочна мерка одземање и уништување на семенскиот и садниот материjaл .

 (6) Глоба во износ од 500 до 1000 евра во денарска противвредност ќе му се изрече и на физичкото лице за дествијата од став 1 на овој член .

 (7) На физичкото лице, покрај глобата од став (6)  ќе му се изрече и посебна прекршочна мерка одземање на семенскиот и садниот материјал. 

Член 66-a

 (1) Глоба во износ одн 2000 до 4000 евра во денарска противвредност ќе му се изрече на на правно лице за прекршок, ако:

1) не врши стручна контрола на пропишан начин и постапка  (член 17 став (1));

2) не го пријави производството на семенскиот и садниот материјал во определен рок за сертифицирање (член 18);

 3) увезува семенски и саден материјал заради извоз, не достави доказ дека размножениот  семенски и саден материјал во целина ќе го извезува  (член 31 став (1));

 4) не го обезбедува одржувањето на сортата, и не набави семенски и саден материјал по барање на Управата  (член 45 ставови (1) и (3)) и

 5) врши испитување на квалитетот на семенскиот и садниот материјал, а не ги исполнува пропишаните услови од членот 60 на овој закон.

 6) на надлежниот инспектор не му овозможи надзор во работата (член 64).

 (2) Глоба во износ одн 600 до 1200 евра во денарска противвредност ќе му се изрече и на одговорното лице во правното лице за дејствијата од ставот 1 на овој член.

 (3) За дејствијата на ставот (1) од овој член покрај глобата на правното лице ќе му се изрече и посебна прекршочна мерка одземање и уништување на семенскиот и садниот материјал .

 (4) Глоба во износ од 300 до 500 евра во денарска противвредност ќе му се изрече и на физичкото лице за дествијата од став (1) на овој член. 

 (5) На физичкото лице, покрај глобата од став (4) ќе му се изрече и посебна прекршочна мерка одземање на семенскиот и садниот материјал.

Член 67

 (1) Глоба во износ од 1500 евра во денарска противвредност ќе му се изрече  на правно лице за прекршок , ако:

1) не води евиденција за семенската мешавина (член 13 став (1));

2) врши маркетинг на мали количини на семе и саден материјал  за кое има одобрение  да го користи за научни цели, селекција или официјално испитување (член 14);

3) не води пропишана евиденција за состојбите на семенските посеви и насадите од саден материјал (член 16);

4) не го плаќа надоместокот од членот 45 став (2) на овој закон;

5) вршителот на јавната служба не ги извршува или навремено не ги извршува обврските (член 60 став (1)) 

 (2) Глоба во износ од 600 евра во денарска противвредност ќе му се изрече и на одговорното лице во правното лице за дејствијата од ставот 1 на овој член.

 (3) Глоба во износ од 300  евра во денарска противвредност ќе му се изрече и на физичкото лице за дествијата од став (1) на овој член.

